
GOUVÈNÈ CUOMO ANONSE YON INISYATIV NAN PLIZYÈ KONTE ANSANM POU DEVLOPE TOURIS NAN 

REJYON LWÈS NY 

 

Gouvènè Andrew M. Cuomo jodi a te anonse yon inisyativ ki pral kontinye tabli rejyon Lwès New York 

kòm yon destinasyon pou touris divèsifye ak dinamik ki chita sou gwo kantite esperyans vizitè ki depase 

fwontyè rejyon toupre Niagara Falls la. Uit konte – Allegany, Cattaraugus, Chautauqua, Erie, Genesee, 

Niagara, Orleans ak Wyoming – fòme yon konsòsyòm pou fè yo konnen rejyon plis onivo nasyonal ak 

entènasyonal. Konsòsyòm nan te mete deyò yon Apèl Dòf (RFP) pou chèche yon antrepriz oubyen ekip ki 

pou bay pozisyonman destinasyon ak yon etid imaj pou ranfòse devlopman sektè touris la atravè rejyon 

an.  

 

“Touris se yon pati vital ekonomi New York epi ak anpil destinasyon ak atraksyon estraòdinè ki genyen 

nan Rejyon Lwès New York, rejyon an gen yon posiblite kwasans san parèy,” te deklare Gouvènè Cuomo. 

“Ak sipò n ap bay RFP sa, n ap asire nou anpil atraksyon rejyon an rekonèt onivo entènasyonal, epi 

alafen n ap ede kreye nouvo dyòb ak opòtinite ekonomik pou rezidan ak biznis nan rejyon Lwès New 

York.” 

 

Grasa travay Gouvènè Cuomo ak Konsèy Devlopman Ekonomik Rejyon Lwès New York la (WNYREDC), w 

ap jwenn RFP a pou devlopman imaj mak destinasyon pou rejyon Lwès New York la atravè New York 

State Contract Reporter a nan https://www.nyscr.ny.gov/ epi RFP a dwe depoze jou ki 1ye jiyè 2014 la 

bò 4 è pm pou pi ta. Li gen bourad yon sibvansyon $300.000 ki soti nan WNYREDC pou Niagara Tourism 

& Convention Corporation pou mete deyò yon RFP epi kowòdone plan imaj mak nan.  

 

“Devlopman yon pwomès imaj mak solid ak klè ki reyini ansanm esperyans vizitè epi ki ka vann bay 

vwayajè nan tout segman enpòtan yo pral kapte divèsite rejyon an epi rale plis vizitè nan rejyon nou an 

pou yo rete pi lontan,” te deklare Prezidan Direktè Jeneral Niagara Tourism and Convention Corporation, 

John Percy, kap dirije konsòsyòm nan. “Mwen bat bravo pou patenè mwen yon an konsòsyòm uit konte 

a pandan n ap mete fòs nou ansanm pou amelyore ekonomi rejyon an.” 

 

Antrepriz ki seleksyone a pral founi yon roadmap ou jan konsòsyòm la, patenè li yo ak tout rejyon an 

pral enplemante mak yo chwazi a, entegre li nan aktivite ki egziste deja, epi itilize rechèch ak devlopman 

brand lan pou deplase zegwi a nan mache touris la. Konsòsyòm nan espere tout travay sou pwojè a pral 

reyalize epi tout delivrab yo pral remèt nan dat 1ye avril 2015 pou pi ta.  

 

Touris se youn nan pi gwo sektè endistri rejyon Lwès New York ki anpwaye 52.000 travayè epi jenere 

$2.2 milya chak ane. Vizitè depanse anmwayèn $50 chak jou nan otèl, pak, atraksyon kiltirèl ak lwazi, 

atraksyon natirèl ak restoran ak magazen komès detay. Mèvèy natirèl rekoni onivo entènasyonal la, 

Niagara Fall, se san manti prensipal atraksyon rejyon an, men rejyon Lwès New York rich tou ak atou 

kiltirèl ak natirèl, tankou chedèv achitekti Frank Lloyd Wright, H.H. Richardson, ak Louis Sullivan; rivaj 

Lake Erie, Holiday Valley, Allegany State Park, Letchworth State Park, Darien Lake ak espas lwazi Iroquois 

National Wildlife Refuge; Albright-Knox Gallery ak Chautauqua Institution pou kilti; espò pwofesyonèl; 

wout diven; ak bèl ti vilaj kap rale vizitè ki soti toupatou sou latè. 

 

Gouvènè Cuomo deja ap dirije aktivite nan rejyon Lwès New York atravè envestisman nan kalite espas 

pou touris ak enfrastrikti pou vizitè, tankou otèl, transpò, oryantasyon ak yon mendèv kalifye pou ka pi 

byen atire moun ki soti nan tout eta a, peyi a ak monn nan epi ogmante kantite moun ki dòmi ak lajan ki 

depanse. 

 

Ko Prezidan Konsèy Devlopman Ekonomik Rejyon Lwès New York ak Prezidan University at Buffalo, 

Satish Tripathi, te di konsa, “Wòl touris nan Rejyon Lwès New York se yon bagay fondamantal ak sektè a 

kap ankouraje ogmantasyon nan depans prive, resèt fiskal onivo eta ak lokal, vizitè an anpwa. 

Konsòsyòm uit konte sa ap montre yon nivo san parèy tèt ansanm ak òganizasyon nan domèn touris nan 

rejyon nou an epi alafen pral tabli yon mak destinasyon klè ki pral sansiblize plis moun sou rejyon an 

antanke yon sèl ansanm onivo nasyonal ak entènasyonal.” 

 

Ko Prezidan Konsèy Devlopman Ekonomik Rejyon Lwès New York ak Asosye Direktè Larking Devlopment 

Group Howard Zemsky te di konsa, “Touris kreye dyòb epi jenere nouvo opòtinite ekonomik pou rejyon 

nou an. RFP sa pral ede nou kreye yon estrateji ki rantablizes fòs ak atou nou yo pou sansiblize plis 

moun, vizit moun kap dòmi epi plis depans nan rejyon Lwès New York.” 

 

Lotre jou Gouvènè Cuomo te òganize tou dezyèm somè touris Eta New York la. Apati sipò san parèy lane 

pase a, Gouvènè a te anonse angajman $45 milyon dola eta a pou fè pwomosyon touris nan tout eta, 

kreye travay, epi atire plis vizitè ankò nan Empire State la. 50 pousan ogmantasyon sa nan bourad lajan 

eta a lane pase bay New York youn nan pi gwo program touris ki gen bourad lajan eta a nan peyi a. 

Gouvènè a te prezante tou yon nouvo kanpay piblisite pou touris ki montre Ed Burns, Steve Buscemi, 

Billy Joel, Robert De Niro, Michael Strahan, Meryl Streep ak Vanessa Williams. Ou ka jwenn anons lan 

sou YouTube la. 

 

Nan lane 2013, endistri touris New York te ponpe $59.2 milya dola nan depans dirèk, sa ki te kreye 

ozanviwon $7.5 milya dola nan taks onivo lokal ak eta. Yo kalkile kantite vizitè nan New York gen yon 

ogmantasyon 8.8 milyon epi yo prevwa kantite vizitè yo ap rive 218.8 milyon nan lane 2013. Antanke 

katriyèm pi gwo sektè ki bay travay nan New York, endistri touris la te ajoute tou 28.500 dyòb nan lane 

2013 pou yon total de 832.500 dyòb ak jenere plis pase $17.96 bilyon dola nan salè. Sou chak 12 dyòb 

nan New York gen youn ki nan domèn tourism. 

### 

